
Коми Республикалы 100 во: сиктса больничаясӧ воисны регыдъя отсӧг сетан выль машинаяс
Талун, кӧч тӧлысь 28 лунӧ, регионса Юралысь Владимир Уйба РУСАЛ компанияӧс петкӧдлысьяскӧд ӧттшӧтш сетіс Княжпогост, Койгорт да Кулӧмдін районъясса шӧр больничаяслы «Регыдъя отсӧг сетан» «В» класса выль машинаяс. Машинаясыс ыджыд позянлунаӧсь, найӧс могмӧдӧма ГЛОНАСС да GPS системаясӧн, радиосвязьӧн да видеорегистраторъясӧн.
«Зэв тӧдчана, мый выль автомашинаяссӧ миян больничаяс босьтӧны оз сӧмын федеральнӧй уджтасъяс серти да регионлӧн сьӧм вылӧ, но и миян надёжнӧй социальнӧй уджъёртъяс отсӧгӧн. РУСАЛ компания – буретш татшӧм уджъёрт. Республикаса Веськӧдлан котыр вӧчӧ ставсӧ, медым тырвыйӧ могмӧдны йӧзлысь дзоньвидзалун видзан учреждениеяссӧ спецтранспортӧн. Тайӧ во заводитчигас ми босьтім «Йӧзлысь дзоньвидзалун видзӧм» национальнӧй проект серти регыдъя отсӧг сетан «В» класса 28 автомашина. Во помӧдзыс виччысям нӧшта 30 машина», - пасйис Владимир Уйба.
«Газель» подув вылын «В» класса спецавтомашинаясын эм регыдъя да нюжмасьны позьтӧм отсӧг сетӧм вылӧ став техническӧй позянлуныс – тыяс искусственнӧя тӧлӧдан аппаратъяс, дефибрилляторъяс, электрокардиографъяс, реанимационнӧй да акушерскӧй наборъяс, кислорода баллонъяс.
«Автомашинаяссӧ зэв бура комплектуйтӧма. Найӧ миянлы ёна отсаласны уджын, торйӧн нин пандемия дырйи, кор транспортыс уджалӧ сутки чӧж. Зэв ыджыд аттьӧ татшӧм отсӧгысь», - аттьӧаліс «Княжпогост РШБ» КР КСЗУ-са юралысь врач Ирина Щербович.
Техникасӧ ньӧбӧма РУСАЛ компаниялӧн сьӧм вылӧ Коми Республикаса Веськӧдлан котыркӧд ёртасьӧм йылысь артмӧдчӧм серти. Коронавирус пандемия заводитчӧмсянь РУСАЛ, компаниялы подув пуктысь Олег Дерипаскаӧн лӧсьӧдӧм традицияяс серти, кутіс отсасьны регионса медицина учреждениеяслы.
«Кутам лача, мый сьӧкыда воӧдчан районъясын нюжмасьны позьтӧм отсӧг сетӧм вылӧ став колана медицина оборудованиеа выль спецавтомашинаясыс лоасны бур отсӧгӧн йӧзлысь дзоньвидзалун видзан миян учреждениеяслӧн уджын да республикаын олысьяслысь дзоньвидзалун да олӧм видзӧмын», - тӧдчӧдіс РУСАЛ компаниялӧн «Тиманса боксит» предприятиеса финансӧвӧй директор Антон Дроздов.
РУСАЛ компания да Коми Республикаса Веськӧдлан котыр ӧтув уджалӧны 2016 восянь. Артмӧдчӧм серти компания инвестируйтіс Вежаю-Вӧрыкваса куйлӧд помӧдз сӧвмӧдан да Вылыс Тшугӧрса выль куйлӧд перъян проектъясӧ матӧ 8 миллиард шайт. РУСАЛ компаниялӧн сьӧм вылӧ 2020 воын вӧлі стрӧитӧма Княжпогост районса Чимиавӧрӧк посёлокын социокультурнӧй шӧрин, ньӧбӧма медикаментъяс Ухта карса больничалы да регыдъя медицина отсӧг сетан станциялы.

100-летие Республики Коми: сельские больницы получили новые скорые
Сегодня, 28 сентября, глава региона Владимир Уйба вместе с представителями компании РУСАЛ вручил центральным районным больницам Княжпогостского, Койгородского и Усть-Куломского районов новые машины класса «B» "Скорая помощь" повышенной проходимости, оборудованные системой ГЛОНАСС и GPS, средствами радиосвязи и видеорегистраторами.
«Очень важно, что новые автомобили наши больницы получают не только по федеральным программам и за счёт собственных средств региона, но и благодаря поддержке наших надёжных социальных партнёров. И компания РУСАЛ – именно такой партнёр. Правительство республики использует все возможности для того, чтобы закрыть потребность учреждений здравоохранения в спецтранспорте. В начале этого года мы получили по национальному проекту "Здравоохранение" 28 автомобилей скорой медицинской помощи класса «В». До конца года ожидается поступление ещё 30 машин», - отметил Владимир Уйба.
Спецавтомашины класса «B» на базе Газели оснащены всеми техническими возможностями для оказания экстренной помощи и интенсивной терапии пациентов, аппаратами искусственной вентиляции лёгких, дефибриллятором, электрокардиографом, реанимационным и акушерским наборами, баллонами с кислородом.
«Автомобили в прекрасной комплектации. Они нам очень помогут в работе, особенно в условиях пандемии, когда транспорт эксплуатируется практически круглосуточно. Огромное спасибо за такую поддержку», - поблагодарила главный врач ГБУЗ РК «Княжпогостская ЦРБ» Ирина Щербович.
Техника приобретена на средства компании РУСАЛ в рамках соглашения о сотрудничестве с Правительством Республики Коми. С самого начала пандемии коронавируса РУСАЛ по традициям, заложенным основателем компании Олегом Дерипаска, стал оказывать помощь медучреждениям региона.
«Надеемся, что новые спецавтомашины, которые оснащены медоборудованием для оказания неотложной помощи в труднодоступных районах, станут хорошим подспорьем в работе наших учреждений здравоохранения и спасения жизни и здоровья жителей республики», - подчеркнул финансовый директор предприятия «Боксит Тимана» компании РУСАЛ Антон Дроздов.
Сотрудничество РУСАЛа и Правительства Республики Коми продолжается с 2016 года. В рамках соглашения компания инвестировала в проекты доработки Вежаю-Ворыквинского и разработки нового Верхне-Щугорского месторождений порядка 8 миллиардов рублей. За счёт средств РУСАЛа в 2020 году был построен социокультурный центр в посёлке Чиньяворык Княжпогосткого района, приобретены медикаменты для городской больницы и станции скорой медицинской помощи города Ухты.

